
Xroniki bronxitin diaqnostik meyarları
Anamnezdə tez-tez soyuqdəymə halları ilə bağlı xəstəliklərin, daimi olaraq ğskürək, bəlğəm ifrzı, təngnəfəslik, vaxtaşırı xəstəliyin kəskinləşməsi əlamətlərinin, xarakterik auskultativ dəyişiklərin olması, uzun müddət papiros çəkmə xronik bronxitin diaqnostikasını asanlaşdırır. Xronik bronxitin əsas xəstəlik və ya başqa bir xəstəliyin simptomu olması məsələsinin həllində isə çətinlik meydana çıxır. Belə xəstəliklərə xronik pnevmoniya, ağciyər vərəmi, ağciyər xərçəngi, bronxial astma, bronxoektaziyya xəstəliyi, sarkoidoz,pnevmokonioz, ağciyər mikozu aiddir. 
Müqayisəli diaqnostika məqsədilə rentgenoloji müayinə metodlarından (rentgenoqrafiya, tomoqrafiya, selektiv bronxoqrafiya) istifadə edilir, bronxial ağacdan sitoloji müayinə və histoloji müayinə üçün selikli qişa parçasının biopsiyası ilə diaqnostik bronxoskopiya aparılır. Sərbəst nozoloji forma olan xronik bronxiti xronik pnevmoniya ocağındakı bronx ağacında inkişaf edən lokal iltihabi dəyişikliklə müqayisə etmək çətindir. Lakin anatomik dəlillər, rentgenoloji mənzərə və xarici tənəffüsün müayinəsinin nəticələri buna kömək edir. Xronik bronxit zamanı daha tez müddətdə emfizema yaranır. Xronik pnevmoniyada bronxlardakı iltihabi dəyişikliklər, adətən xronik iltihab sahəsində lokal olaraq inkişaf edir. Xronik pnevmoniya üçün pnevmoskleroz ocaqlarının yaranması nəticəsində ağciyərlərin zədələnmiş sahəsinin kiçilməsi xarakterikdir. 
Ağciyərin vərəmi ilə müqayisəli diaqnostikada bəlğəmin vərəm mikobakteriyasına yoxlanılması və ağciyərlərin rentgenoloji müayinəsi həlledici rol oynayır.
Xronik bronxitlə ağciyər xərçənginin müqayisəsində bronxoqrafiya müayinəsi kömək edir. Xronik bronxitin ağciyər xərçənginin erkən mərhələsi ilə kömək edir. Xronik bronxitin ağciyər xərçənginin erkən mərhələsi ilə müqayisəsi zamanı bronxoskopiya zamanı alınan materialın sitoloji və histoloji müayinəsi xüsusi əhəmiyyət kəsb edir.

